
Piperrak ezagutuz 
789 talde ibartarrak eta Uzturpe ikastolak duela bi urtetik lanketa berezia
egiten dute elkarrekin. Ikasleak gelatik atera, eta baratzera joaten dira Iba-
rrako piperraren prozesu guztia bertatik bertara ezagutzeko. Azalpenak adi-
adi entzuteaz gain, piperrak bildu, garbitu eta potoratu egin zituzten, atzo. 6

«Ikasketak amaitzean 
atun ontzi bateko
esperientzia bizitu nahi dut»
Billabonatarra txiki-txikitatik erakarri du itsasoak, eta afizioa ofizio
bilakatzeko ikasketak egiten ari da; uda uretan pasa du praktiketan 4-5

Alain Moleda Itsasontzi kapitain ikaslea

Ama hizkuntza duten arabiera ez galtzeko,
ostegunero elkartzen dira 17 haur
Anoetako Hozpel kaleko udal lokalean elkartzen dira hemen jaioak
diren, baina arabiar jatorria duten 10 urte inguruko ikasleak 3

Maddi Sarasola, Egoitz Iturbe eta Oihana Lopetegi
Eskubide Sozialen karta

«Jendeak alternatibak
ikusteko aukera izango
du, eta eztabaida 
guneak ere izango dira» 
Festa eta hausnarketa uztartuz Alternatiben Herria antolatu du
Eskubide Sozialen Kartak, Bilbon; benetako ereduen erakuslehio
izango da, egungo sistematik ihes egin eta praktikara pasaz 2



Maddi Sarasola, Egoitz Iturbe eta Oihana Lopetegi • Eskubide Sozialen Karta

«Alternatibak egingarriak ez
direla aurpegiratzen digute sarri»

Eskubide Sozialen
Kartak Alternatiben
Herria antolatu du,
Bilbon, etzirako

ITZEA URKIZU 

Larunbatean Alternatiben Herria izan-
go da Bilbon, festa eta hausnarketa
uztartuz. Egungo sistematik ihes egin
eta bestelako ereduetan teoriatik
praktikara nola pasatu daitekeen ez-
tabaidatzeaz gain, benetako ereduen
erakusleiho ere izango da hiriburua. 
Aldarrikapena, hausnarketa eta

festa uztartuko dituzu. Zein aldarri-

kapen? Zein festa? Zein hausnar-

keta?

Maddi Sarasola: Bizi mugimenduak
deialdi bat egin zuen Alternatiben He-
rriak sortzeko, klima aldaketaren in-
guruan Parisen egingo duten goi-bile-
ra baten harira. Euskal Herrian, or-
dea, klimaren esparruaz harago
joanez, ikuspegi zabalago bat eman
zaio, eta hainbat gai jorratzen ditugu.
Sistema aldatzeko nahia da funtsa
eta, honen guztiaren sustatzailea
Euskal Herriko Eskubide Sozialen
Karta denez, oinarrian kartako ideiak
daude. Abiapuntu hori hartuta, Bil-
bon, batetik, hausnarketa egin ahal
izango da, mahai inguru eta hitzaldiak
izango direlako, teorizazioaren mai-
lan. Baina, bestalde, alde praktikoa
ere ikusi ahal izango da, gaur egun
martxan dauden alternatiba horiek
ezagutarazteko plaza izango baita la-
runbatekoa. 

Oihana Lopetegi: Badira puntu nagu-
si batzuk. Bat, esaterako, jada mar-
txan dauden alternatibak ikusaraztea
litzateke. Era berean, Euskal Herriko
mugimendu sozial eta sindikala kohe-
sionatzeko gogo bat ere badago. Gai-
nera, trantsizio ekologikoa ere susta-
tu nahi dugu. Horretarako, aktibazioa
beharrekotzat dugu. Eta, noski, Bilbo-
ko festan ez da guztia amaituko; han
proposatu eta ikusitako alternatiba
horiek guztiek jarraipena izango dute,
eta hori ere helburuetako bat da. 
Klimaz harago, Alternatiben Herria

beste hainbat esparrutan ere ariko

dela azaldu duzue. Zein esparrutan,

zehazki?

M. S.: Ekonomia, natura, bizitzaren
iraunkortasuna, aniztasuna, buruja-
betza, parte hartzea, ondare komu-

na, demokrazia, feminismoa... Egia
esan, alternatiba horiek zein hariri
helduko dioten zehaztea ia ezinezkoa
da, oso zabala baita. 
Bizitzako ia esparru guztietara iri-

tsiko da. 

M. S.: Bai, hori da. Nik uste dut ego-
kiena Euskal Herriko Eskubide Sozia-
len Karta bera irakurtzea dela, bertan
biltzen diren esparru horiek guztiak
irudikatu nahi izan baitira, alternati-
ben bila. Bilboko festako guneak, be-
raz, kartan eztabaidatzen genituen
sailen antzekoak dira.
Egoitz Iturbe: Karta sozialaren bide-
tik, prozesu batean gaude eta, proze-
su horren ondorioz, hausnarketa bat
egin dugu, zer nolako gizartea nahi
dugun erabakitzeko. Hori teorizatu
ondoren, «eta, orain zer?» galdetu ge-
nion geure buruari. Horregatik, tokian
tokiko praktikotasunera joan gara,
eta hor hainbat eremu ukitzen dira.
Bide horretan, larunbateko Alternati-
ben Herriaren alderdi positiboena
zera da, jendeak alternatiba horiek
ikusteko aukera izango duela, eta ez-
tabaida guneak ere izango direla. Fi-
nean, beste eredu bat posible dela si-
nesten dugun guztiontzat egun bere-
zia izango da.  
Euskal Herrian bezala, beste zen-

bait herrialdetan ere alternatiba ho-

riek sustatzen ari al dira?

E. I.: Bai. Ez da Hego Euskal Herrian
sortzen ari den kontu soila; Iparralde-
an ere ari dira, eta frantziar estatuan
ere bai. Han, gizartea asko mugitzen
ari da zentzu honetan, besteak beste,
alternatiba martxa ospatu baitute,
herriz herri, iraila eta urria bitartean.
Azken ekitaldia Parisen egin zuten,
eta bertan milaka pertsona elkartu zi-
ren, klima aldaketaren aurkako alda-
ketagatik. Beraz, alternatiben herriak

sortzeko gogo hori Europan zabaltzen
ari da, eta poztekoa da Euskal Herri
osoa prozesu honen parte izatea. Po-
liki goazen arren, aurrerapausoak
ematen ari gara. Gure helburua oso
xumea da Frantziakoaren aurrean,

baina argi daukagu alternatibak lan-
du eta gauzatzen dituzten eragile
asko daudela. 
Bestelako gizarte eredu bat posible

dela sinesten duzuenon bilgune iza-

tearekin batera, alternatiba horien-

ganako konfiantzarik ez dutenen-

tzat erakusleiho bat ere izango al

da Bilbokoa? 

M. S.: Bai. Uste dut garrantzitsua
dela teorizazio horretatik kanpo, prak-
tikara igarotze hori, sistema aldatze-
kotan, ez baita teoria hutsetik egingo. 
Alternatibak proposatzen ditugunoi,
egingarriak ez direla aurpegiratzen di-
gute sarri. Nahiko zabalduta dagoen
zerbait da hori, eta, beraz, teoria ho-
riek sinesten dituztenek praktikan
ikusi ahal izango dituzten neurri bere-
an, sineste ez dituztenek ere ikusi
ahal izango dute teoria hutsak baino
zerbait gehiago direla, eta eredu egin-
garriak direla. 
E. I.: Adibide bat Errigora plataforma
izan daiteke. Nafarroako Erriberako
ekoizleek arazo handiak dituzte,  mul-
tinazionalek beren salmenta asko
mugatzen dutelako. Horren aurrean,
baserritarren koordinakunde bat sor-
tzea erabaki zuten, beren produktuak
zuzenean beraiei erosteko, bitarteka-

ririk gabe. Hego Euskal Herri osoko
herritarrak sustatzen ari diren proiek-
tu bat da eta, nekazariei produktuak
zuzenean erosteaz gain, plataformak
bere irabazien zati bat Erriberan eus-
kara bultzatzeko erabiltzen du. Hori
gure sistema barruan dagoen alterna-
tiba bat da, eta guk hori posible dela
sinesten dugu; Errigora plataforma
adibide xume bat besterik ez da, eta
gauzak egiteko aukera asko daude. 
Bilbon dena ez dela bukatuko dio-

zue. Bertan egosten den guztiare-

kin pauso gehiago emateko, aurre-

ra begirako agenda bat zehaztu al

duzue?

O. L: Egia esan, karta sozialaren dina-
mikarekin jarraitzea izango da helbu-
rua. Alternatiba bakoitzaren agenda
egunean bertan eztabaidatuko da
eta, han ateratzen denarekin, txosten
bat osatu eta plangintza zehaztu be-
harko dugu. Baina, karta soziala sortu
zenez geroztik, helburu horrekin lane-
an ari da: alternatibari buruz eztabai-
datu genuen eta gurea idatzi ere egin
genuen. Beraz, orain hori praktikota-
sunera eramateko moduak eztabai-
datu beharko dira. Aurrera begira, in-
darrak metatu beharko dira, jendeari
gure egitasmoa ezagutarazi beharko
diogu, eta alternatiba horiek prakti-
kan jartzen saiatu beharko dugu.
Kontua da alternatibak gai guzti-guz-
tiak ukitzen dituela, beraz, ikusi egin
beharko dugu nondik has gaitezkeen.
Energia, feminismoa, erabakitzeko
eskubidea, euskara, lan merkatua...
Pixkana-pixkana joan beharko dugu.
Herritarrei eragin nahi diezue, bai-

na, herritarrek ere eragin dezakete

Alternatiben Herria sortzen, crowd-

founding bitartez.

M. S.: Helburua xumea dela aipatu
dugu, baina, festa eguna bera ez da
hain xumea izango, azkenean dimen-
tsio handi xamarra hartu baitu. Ho-
rrek, noski, gastu batzuk sortzen ditu
eta, gastu horiei aurre egin ahal izate-
ko, batetik, eta jendearen inplikazioa
bilatzeko, bestetik, crowdfounding-a
edo diru bilketa martxan jartzea era-
baki dugu. 
O. L.: Gutxieneko muga gainditu dugu
jada, 12.000 euro baino gehiago bil-
du baititugu. Hori bai, muga gorena
30.000 euroan dago. Helburua bete
dugu, beraz.
Bilboko egitarauaren dimentsioa

nabarmendu duzue, eta jendeari

parte hartzeko deia egin nahi dio-

zue, ezta?

O. L.: Bost karpa, hainbat areto eta
azokak izango dira eta, bakoitzean,
denetik: elkarrizketak, eztabaidak,
mahai inguruak, tailerrak, haurren-
tzako ikuskizun eta jolasak, ... Jardue-
ra mota ez da gune zehatz batera mu-
gatuko, beraz. Egun hau edozeinen-
tzako da, eta aurretik zertara joan
nahi den ere erabakitzeko modua da.
Horrela, autobusez joan nahi dutenek
aukera izango dute, 09:30ean Usa-
baletik irtengo baita. Izena emateko,
tolosaldekokartasoziala@gmail.com
helbidera idatzi beharko da. 

ITZEA URKIZU

ALOKAGAI

Harategia: Idiazabalen harategia
dago, alokagai, bezero on eta jato-

Iragarki laburrak

rrekin, gainera. Harategia alokatze-
ko interesa duen edonork dei deza-
la honako telefono zenbakira: 667
74 87 46.

Errigora
plataformarena

alternatibaren adibide
xume bat besterik 

ez da»



J.M. ANOETA

Virginia Imazek emango du eta au-
rretik egindako ikastaroaren jarrai-
pena izango da.

Izen emateak udaletxean egin be-
harko dira edo bestela, mezu bat bi-
dalita tsoto@anoeta.eus helbidera.
Urriaren 23a, ostirala da apuntatze-

ko azken eguna. Izena ematerako
garaian, lehentasuna eskualdeko
emakumeek izango dute.

Oihulari Klown taldeak antolatu-
tako saioaren prezioa 10 eurokoa
da. Familia ugaria, langabetu, ikas-
le, pentsiodun edo 60 urtetik gora-
koek %25eko beherapena izango
dute. Gazte txartela aurkezten dute-
nek, %10koa. 

Humor, risas y emociones izena-
rekin, gaztelaniaz eskainiko du
saioa bi egunetan Virginia Imazek.
Kiroldegian izango dira saioak, goi-
zez 10:00etatik 13:00etara,

Umorearen, barrearen eta
emozioen inguruko
tailerra eskainiko dute
Urriaren 31n eta
azaroaren14an izango
dira saioak Abraham
Olano kiroldegian, goizez

J.M. ZIZURKIL

Zizurkilgo Udaleko euskara sailak
Andoain, Aduna, Alkiza, Asteasu,
Amasa-Villabona, Anoeta, Irura, La-
rraul eta Zizurkilgo jendearen arte-
an idazteko zaletasuna sustatu
nahian antolatu du lehiaketa. 

Bost mailetan banatu dute lehia-

keta eta kasu guztietan Din A4 neu-
rrian aurkeztu beharko dira lanak.
Gaia librea izango da eta euskara
erabili beharreko hizkuntza. Mailaz
maila banatuko dira sariak epaima-
hai aditu batek erabakita. Atxulondo
kultur etxean, abenduaren 18an
egingo da ekitaldia.

Lan bakoitzaren bi kopia entrega-
tu beharko dira azaroaren 20a bitar-
tean Zizurkilgo udaletxean edo udal
bulegoetan. Lehiaketan parte har-
tzeko oinarri guztiak irakurgai dau-
de udaleko webgunean: www.zizur-
kil.eus helbidean.

Azaroaren 20ra arte
aurkeztu daitezke ipuinak
Teodoro Hernandorenan
Teodoro Hernandorena
lehiaketaren 14. edizioa
izango da eta sariak
abenduan banatuko dira

Ostegunero arabieraz
ikasteko saioak
eskaintzen dituzte
Anoetako Hozpel
kaleko udal lokalean

JON MIRANDA ANOETA

Adam, Charafdin, Ayoub, Elbar, Ro-
maissa, Chab, Ziyad, Yassine... guz-
tira 17 ikasle dira ostegunero Anoe-
tako Hozpel kaleko udal lokaletan-
biltzen direnak arabierazko klaseak
jasotzeko. 10 urte ingurukoak dira
bertara biltzen diren umeak eta guz-
tiak dira jatorri arabiarrekoak.
«Haien ama hizkuntza gal ez deza-
ten oinarrizko azalpen batzuk ema-
ten dizkiegu».

Saminha Lhouhi da irakaslea. 27
urte ditu eta jatorriz Marokoko Waj-
da herrikoa da. Hamar urte darama-
tza Euskal Herrian bizitzen eta iaz
hasi zen umeentzako arabierazko
eskolak ematen: «Ohiko esapideak
erakusten dizkiegu, eguneroko bizi-
tzan moldatzeko beharrezkoak dire-
nak. Ume hauek oporretan euren
gurasoen jatorrizko herrialdera jo-
ten direnean, aitona-amonekin hitz
egiteko lain jakin dezaten ematen
ditugu eskolak. Edo errepidean doa-
zela, arabieraz idatzita dauden erro-
tuluak, gutxienez, uler ditzaten».

Ayoubek hamar urte ditu eta aitor-
tzen du, arabierazko idazkera ez
dela erraza: «Hemengoaren aldean
zailagoa da, baina ikasi dugu gure
izena nola idazten den eta baita zen-
bakiak irakurtzen». Lhouhik adierazi
duenez, «ume hauek moldatzen dira

hemengo txanponekin, ez baitituzte
kopuru handiak ibiltzen, baina Ma-
rokon, dirhamak erabiltzen dira eta
hor kopuruak aldatu egiten dira».

Jatorrizkoa mantentzearen alde

Nawal Bachir sahararra da eta bere
semeak arabierazko klaseak jaso-
tzen ditu. Hilabete gutxi daramatza
Anoetan eta aurretik estatuko hain-
bat zonaldetan bizi izan da. «Hemen
nire seme-alabak ikastolara doaz
eta ondo moldatzen dira, ari dira pix-
kanaka ikasten. Ondo dago hizkun-
tza berriak ikastea, baina euren
ama-hizkuntza ahaztu gabe», dio
Bachirrek. 

Ahalik eta hizkuntza gehien
ikasi, jatorrizkoa ahaztu gabe

Hassina Ahmedek, berriz, urte
gehiago daramatza Anoetan: zortzi.
«Seme zaharrenak 17 urte, alabak
sei eta ume txikiak lau urte ditu. Bi
txikienak ekartzen ditut saio hone-
tara. Ama-hizkuntza arabiar kultu-
ran oso garrantzitsua da eta etenik
gerta ez dadin saiatzen gara fami-
lian».

Ahmeden etxean arabieraz hitz
egiten dute senide guztiek. Bachi-
rrek aitortu du, ordea, umeek geroz
eta gehiago darabiltela gaztelania
gurasoengana zuzentzeko. «Ikasi di-
tzatela ahalik eta hizkuntza gehien,
niri ez zait gaizki iruditzen, baina ja-
kin dezatela guztietan garrantzi-

tsuena, eurena, euren amaren hiz-
kuntza dela, arabiera», dio Ahme-
dek. 

Arabiera ikastaroan parte har-
tzen duten ume gehienak hemen
jaiotakoak dira. Bachirrek eta Ah-
medek euren seme-alabei eskerrak
ikasi dituzte euskarazko hitz batzuk,
«baina gure umeen aldean, ikaste-
ko, dezente baldarragoak gara gu».
Erraztasun handia dute gaztetxoek
hizkuntzetarako eta horren lekuko
da elkarren artean hitz egiteko,
txandaka-txandaka, erabiltzen di-
tuzte gaztelania, euskara eta ara-
biera. Batere zailtasunik gabe mol-
datzen dira.

Arabierazko ikastaroan parte hartzen duten umeak, Samiha Lhouhi irakaslearekin, Hozpel kaleko lokalean. JON MIRANDA

ANA LEUNDARI

2015eko urriaren 8an TOLOSALDEKO ATA-
RIAn argitaratutako elkarrizketan, Ana
Leunda Irurako alkateak zion «edu-
kiontzi bidezko zabor bilketa» jarriko
duela PNVk, «hauteskundeetako
emaitzak hor daudelako, eta orain hitz
emandakoa betetzea dagokigulako».

Aurreko legealdian Bilduk 8 zinego-
tzi zituen Iruran eta PNVk bakarra, eta
hala ere, legealdi osoa pasa dute inpo-
sizioa hitza errepikatuaz, Bilduk uda-
letxean hartutako erabakiak kritika-
tzeko. Orain PNVk bost zinegotzi ditu,
eta Bilduk lau, eta diskurtsoa erabat
aldatu da, «gehiengo politikoak aldatu
direnez», erabakiak PNVk hartuko di-
tuelako. Nola da posible lehen inposi-
zioa zena orain demokrazia izatea? Ez
al da inkoherentzia eta kontraesan
handia? Zergatik gauza bera Bilduk
egiten duenean inposizioa bihurtzen
da, eta PNVk egiten duenean demo-
krazia? Ez ote da izango inposizioaren
kritika erabili zela Bilduri kontra egin,
hauteskundeak irabazi eta errauste-
gia eta PNVren bestelako proiektuak
inposatzeko?

Gardentasuna ere aipatzen zuen
Ana Leundak elkarrizketa horretan eta
noski,  horren alde dago Irurako EH Bil-
du ere. Baina politikan, bizitzako beste
edozein ataletan bezala, ekintzak hi-
tzak baino inportanteagoak dira. Ho-
rregatik harrigarria iruditu zaigu ATARIA-
ko elkarrizketan, Zarretxe  taberna be-
rritzeko proiektua «aztertzen ari
direla» entzutea, dagoeneko udaletxe-
ko Osoko Bilkuran onartua baitzuten
aurretik proiektu hori ez dutela egingo.
Eta ez hori bakarrik gainera: proiektua
zehazteko aurreko legealdian herrita-
rrek izandako parte-hartze prozesua
bera ere zalantzan jarri zuten («proiek-
tua zenbat herritarrek erabaki zuten
30, 40, 100 pertsonek?»  zioten). Ez
digutena adierazi da, proiektuari biz-
karra emateko erabakia zenbaten ar-
tean hartu duten. Larritzat jotzen
dugu, parte-hartze prozesu bat zalan-
tzan jartzea, batez ere, herritar ezber-
dinen artean eginikoa delako. Hor ez
dago talde politiko baten proiektua,
irurarrena baizik. Herritarrek errespe-
tua merezi dute, talde politikoen arte-
ko liskarretatik haratago kokatu beha-
rreko errespetua. 

Elkarrizketan, igaro berri ditugun
jaietan pankarta eta kartelen ingu-
ruan izandako eztabaida ere aipatzen
zen. Ana Leundak, oinarrizko giza es-
kubideen aldeko  pankarta eta karte-
lak kentzeko agindua eman zuen, eta
elkarrizketan esaten zuen festak eta
aldarrikapenak nahastea ez duela go-
goko. Gure ustez ordea, giza eskubide-
en defentsak ez du izan behar etenik,
eta irurar guztion alkateak adierazpen
askatasuna errespetatu behar du,
jaietan ere. 

Amaitzeko, Irurako EH Bilduk irura-
rren interesen aldeko bidean parte-
hartzeko konpromisoari eutsiko diola
adierazten du. Herritarren gehiengoak
oposizioan kokatu gintuen, eta lan
hori arduraz beteko dugu. Hauteskun-
deetan babesa eman zigutenei eta ez
zigutenei ere zor diegulako.

Irurako EH Bildu

Gutunak



Alain Moleda • Itsasontzi kapitain ikaslea

«Askotan nabigatzea baino
garrantzitsuagoa da elkarren arteko

bizikidetza itsasontzian»
Txiki-txikitatik gustatu izan zaion afizioa ofizio bihurtu nahi duen

billabonatarra da Alain Moleda. Udarako zati handi bat 
itsasoan pasa ondoren, lurrean da berriro ere.

ANDONI UZKUDUN SARASOLA
AMASA-VILLABONA

Ez dago itsasorik Amasa-Villabonan,
baina txiki-txikitatik erakarri du
Alain Moleda (Amasa-Villabona,
1993). Hamazazpi urterekin hasi zi-
tuen ikasketak billabonatarrak, eta
azken urtea falta zaio itsasontziko
gidari izateko gradua amaitzeko. 
Nolatan hasi zinen itsasoaren eta

itsasontzien munduan?

Egia esan txikitatik gustatu izan zait
mundu hau. Hamazazpi urterekin
itsasontziko ziurtagiria atera nuen
eta Ibizara joan nintzen udaran lan
egitera. Bertan barku pribatu bate-
an egon nintzen lanean eta mundu
hori gustatu zitzaidanez, gehiago in-
formatzen saiatu nintzen. Itsasontzi
handiagoak nahi nituen erabili eta
unibertsitateko gradu bat ikasten
hasi nintzen. Datorren urtean amai-
tuko dut, eta itsasontzi handiagoe-
tan lan egiteko aukera izatea espero
dut hori izango litzatekeelako nik
nahiko nukeena. Azken bi urte haue-
tan hala ere, Saltillo izeneko uniber-
tsitateko belaontzian egon naiz
praktikak egiten.
Zer da Saltillo?

1932ko belaontzia da Saltillo.
1932an, ingeles baten eskaeraz,
Amsterdamgo ontziola batean eraiki
zuten hasiera batean Leander ize-
neko itsasontzia. 1934. urtean, in-
geles hau dirurik gabe geratu zen,
eta itsasontzia uretara bota gabe
eduki zuen belardi batean. Orduan,
Pedro Galindez izeneko bilbotar en-
presari batek itsasontzia ikusi eta
erostea erabaki zuen. Itsasontziari
Saltillo izena jartzea erabaki zuen
bere Portugaleteko etxeak ere ho-
rrela izena zuelako. 1946tik 1963ra

berriz, errege etxeari utzi zion bar-
kua bizkaitar enpresari honek, Por-
tugalen exiliatuak zeuden bitartean.
Hainbat bidaia egin ostean, 1968.
urtean, Pedro Galindezek, Nautika-
ko graduari eman zion itsasontzia
beraiek erabili zezaten. 1968tik
1987ra nabigatzen ibili ostean, bere
egoera txarra ikusi eta ontziola bate-
ra eraman zuten konpontzera. Ha-
siera batean diru finantzaketa ara-
zoak izan bazituzten ere, 1998. ur-
tetik, unibertsitateko itsasontzia da.
Bertan nautikako ikasleek prakti-
kak egiten dituzte. Urtean zehar
arratsaldeetan nabigatzera atera-
tzen dira eta udaran berriz, bidaia
ezberdinak egiten dira. Aurtengoan,
hiru bidaia ezberdin egon dira, Gali-
zia, Euskal kostaldea eta Frantziara.
Zer egiten duzue bidaia horietan? 

Urtean zeharreko arratsaldeetan
nabigatzen ikasten dugu. Udarako
bidaietan berriz nabigatzeaz gain,
barkua erakutsi eta barkuak duen
historia kontatzen diegu gertura-
tzen direnei. Udara hasieran Galizia-
ko kostara joan ginen, eta portutik
portura ibili ginen. Bidaia horietan,
15 bat pertsona joaten gara, eta
barkua erakutsi eta barkuak duen
historia kontatzen dugu. Abuztuan
berriz, euskal kostalde guztitik ibili
ginen, eta Irailean, berriz, Frantzian. 
Zein lan egin ditzakezu zuk barku

batean?

Hiru zaintza ezberdinetan banatuak
joaten gara itsasontzian. Kapitain
bat dago, eta beste guztia ikasleen
arten egiten dugu. Nabigatzeaz
gain, garbiketa, janaria...dena anto-
latu behar dugu ikasleon artean. 
Itsasontzi bat gidatzeko ziurtagiri

ezberdinak atera behar dira?

Itsasontzi mota ezberdinak daude

eta horietako bakoitzerako ziurtagiri
ezberdinak atera behar dira. Itsa-
sontzi merkantzietan lan egin nahi
baduzu, berriz, unibertsitateko gra-
du bat egin behar da. Hala ere, aipa-
tu beharra dago, gradua bukatu eta
ez zarela barku merkantil bateko ka-
pitain bezala ateratzen. Denborare-
kin eta nabigatzearekin batera, itsa-
sontzi merkantil bateko kapitain iza-
tera iritsi zaitezke.
Zein bidaia egin dituzu eta nora jo-

atea gustatuko litzaizuke?

Egia esan asko bidaiatu dut hemen
inguruan eta itsasontzi ezberdine-
tan, baina oraindik ez naiz oso urru-
tira joan. Lehen aipatu bezala, Ibi-
zan ibili naiz, Galizian, Frantzian,
euskal kostaldean, mediterraneo-
an,... Nire ametsen artean, lagun
talde batekin bidaiatzea dago, eta
leku ezberdinak ezagutzea gustatu-
ko litzaidake. Barkuan bidaiatu eta
munduari buelta ematea ere nire

ametsen artean dagoela esango
nuke.
Zer moduz dago lan mundua?

Beno, egia esan orain nahiko ondo
dago. Jende askok ez du ikasten
gradu hau eta ez dago arazo handi-
rik lanerako. Beti ere begiratu beha-
rra dago non lan egin nahi duzun eta
kontaktuak dituztenek beti errazago
dute. Oso garrantzitsua dena, inge-
les maila altua edukitzea da. Lane-
rako gogoa eta ingeles maila altua
izanez gero, ondo dagoela esango
nuke.
Non lan egitea gustatuko litzaizu-

ke?

Egia esan denetarik probatu nahi
dut. Merkantzien munduak asko
erakartzen nau, baina arrantza
mundua ere probatzea gustuko li-
tzaidake. Atunero batean esperien-
tzia bizitzea asko gustatuko litzaida-
ke, eta gradua amaitu eta gero hori
da lehenengo probatu nahi dudan

Alain Moleda billabonatarra, uda osoa itsasoan pasa ostean, berriz ere herrian da. ANDONI UZKUDUN

Saltillo itsasontzian egin ditu praktikak uda honetan. Ikasketak amaitzean, lehen gauza, atun ontzi batean lan egitea gustatuko litzaioke billabonatarrari. ATARIA

Villabona-Aiztondo

�2015eko urriaren 22a, osteguna / Tolosaldeko Ataria    5

Villabona-Aiztondo

�4 2015eko urriaren 22a, osteguna / Tolosaldeko Ataria

egiteko. Ez da zerbait erraza. Etxetik
kanpora denbora asko pasatzeko
prest egon behar duzu askotan, eta
gogorra izaten da. 
Tolosaldea mailan jende asko ibil-

tzen da?

Egia esan ez dut jende asko topatu.
Ezagutzen dut bat edo beste baina
ez da normalena. Gehien aurkitzen
den jendea, kostaldeko jendea iza-
ten da. Guraso edo familian tradi-
zioa duten, edo lehenagotik ibiliak
diren familia artekoen semeak dira
baita ere, baina normalean itsasoa-
rekin lotura izan duten pertsonak
dira.

gauza. Hilabete asko izaten dira
etxetik kanpo, baina asko erakar-
tzen nauen kontua. Mundu pribatua
ere hor dago, eta ikusi dut nola mu-
gitzen den. Besteak ikusi eta proba-
tu ostean, erabakiko dut etorkizune-
an norantz begiratu.
Barku batean, nabigatzeaz gain,

bizikidetza ere oso garrantzitsua

izango da ez?

Askotan nabigatzea baino garrantzi-
tsuagoa da elkarren artean dagoen
bizikidetza, itsasontziko partaideen
artean. Saltillon batez ere, 15 per-
tsona goaz eta ez da izugarrizko bar-
kua, beraz bizikidetza oso garrantzi-

tsua da. Egia da oso giro ona eduki-
tzen dugula. Azken finean denok
giro berdinekoak gara. Txukuntasu-
na denen artean eramatea oso ga-
rrantzitsua da, bestela puntu horre-
tatik hasten dira liskarrak eta giro
txarra egonez gero, nabigazioa ere
txarra izaten da. Gainera ez da lurre-
an egotea bezala, nahi edo ez beste-
arekin egon behar duzu itsasontzi
berean.
Jendeari gomendatuko zenioke

itsasoaren mundua?

Bai mundu polita da. Nik uste dut
hala ere, gustatu behar zaizun mun-
du bat izan behar duela bertan lan



Alain Moleda • Itsasontzi kapitain ikaslea

«Askotan nabigatzea baino
garrantzitsuagoa da elkarren arteko

bizikidetza itsasontzian»
Txiki-txikitatik gustatu izan zaion afizioa ofizio bihurtu nahi duen

billabonatarra da Alain Moleda. Udarako zati handi bat 
itsasoan pasa ondoren, lurrean da berriro ere.

ANDONI UZKUDUN SARASOLA
AMASA-VILLABONA

Ez dago itsasorik Amasa-Villabonan,
baina txiki-txikitatik erakarri du
Alain Moleda (Amasa-Villabona,
1993). Hamazazpi urterekin hasi zi-
tuen ikasketak billabonatarrak, eta
azken urtea falta zaio itsasontziko
gidari izateko gradua amaitzeko. 
Nolatan hasi zinen itsasoaren eta

itsasontzien munduan?

Egia esan txikitatik gustatu izan zait
mundu hau. Hamazazpi urterekin
itsasontziko ziurtagiria atera nuen
eta Ibizara joan nintzen udaran lan
egitera. Bertan barku pribatu bate-
an egon nintzen lanean eta mundu
hori gustatu zitzaidanez, gehiago in-
formatzen saiatu nintzen. Itsasontzi
handiagoak nahi nituen erabili eta
unibertsitateko gradu bat ikasten
hasi nintzen. Datorren urtean amai-
tuko dut, eta itsasontzi handiagoe-
tan lan egiteko aukera izatea espero
dut hori izango litzatekeelako nik
nahiko nukeena. Azken bi urte haue-
tan hala ere, Saltillo izeneko uniber-
tsitateko belaontzian egon naiz
praktikak egiten.
Zer da Saltillo?

1932ko belaontzia da Saltillo.
1932an, ingeles baten eskaeraz,
Amsterdamgo ontziola batean eraiki
zuten hasiera batean Leander ize-
neko itsasontzia. 1934. urtean, in-
geles hau dirurik gabe geratu zen,
eta itsasontzia uretara bota gabe
eduki zuen belardi batean. Orduan,
Pedro Galindez izeneko bilbotar en-
presari batek itsasontzia ikusi eta
erostea erabaki zuen. Itsasontziari
Saltillo izena jartzea erabaki zuen
bere Portugaleteko etxeak ere ho-
rrela izena zuelako. 1946tik 1963ra

berriz, errege etxeari utzi zion bar-
kua bizkaitar enpresari honek, Por-
tugalen exiliatuak zeuden bitartean.
Hainbat bidaia egin ostean, 1968.
urtean, Pedro Galindezek, Nautika-
ko graduari eman zion itsasontzia
beraiek erabili zezaten. 1968tik
1987ra nabigatzen ibili ostean, bere
egoera txarra ikusi eta ontziola bate-
ra eraman zuten konpontzera. Ha-
siera batean diru finantzaketa ara-
zoak izan bazituzten ere, 1998. ur-
tetik, unibertsitateko itsasontzia da.
Bertan nautikako ikasleek prakti-
kak egiten dituzte. Urtean zehar
arratsaldeetan nabigatzera atera-
tzen dira eta udaran berriz, bidaia
ezberdinak egiten dira. Aurtengoan,
hiru bidaia ezberdin egon dira, Gali-
zia, Euskal kostaldea eta Frantziara.
Zer egiten duzue bidaia horietan? 

Urtean zeharreko arratsaldeetan
nabigatzen ikasten dugu. Udarako
bidaietan berriz nabigatzeaz gain,
barkua erakutsi eta barkuak duen
historia kontatzen diegu gertura-
tzen direnei. Udara hasieran Galizia-
ko kostara joan ginen, eta portutik
portura ibili ginen. Bidaia horietan,
15 bat pertsona joaten gara, eta
barkua erakutsi eta barkuak duen
historia kontatzen dugu. Abuztuan
berriz, euskal kostalde guztitik ibili
ginen, eta Irailean, berriz, Frantzian. 
Zein lan egin ditzakezu zuk barku

batean?

Hiru zaintza ezberdinetan banatuak
joaten gara itsasontzian. Kapitain
bat dago, eta beste guztia ikasleen
arten egiten dugu. Nabigatzeaz
gain, garbiketa, janaria...dena anto-
latu behar dugu ikasleon artean. 
Itsasontzi bat gidatzeko ziurtagiri

ezberdinak atera behar dira?

Itsasontzi mota ezberdinak daude

eta horietako bakoitzerako ziurtagiri
ezberdinak atera behar dira. Itsa-
sontzi merkantzietan lan egin nahi
baduzu, berriz, unibertsitateko gra-
du bat egin behar da. Hala ere, aipa-
tu beharra dago, gradua bukatu eta
ez zarela barku merkantil bateko ka-
pitain bezala ateratzen. Denborare-
kin eta nabigatzearekin batera, itsa-
sontzi merkantil bateko kapitain iza-
tera iritsi zaitezke.
Zein bidaia egin dituzu eta nora jo-

atea gustatuko litzaizuke?

Egia esan asko bidaiatu dut hemen
inguruan eta itsasontzi ezberdine-
tan, baina oraindik ez naiz oso urru-
tira joan. Lehen aipatu bezala, Ibi-
zan ibili naiz, Galizian, Frantzian,
euskal kostaldean, mediterraneo-
an,... Nire ametsen artean, lagun
talde batekin bidaiatzea dago, eta
leku ezberdinak ezagutzea gustatu-
ko litzaidake. Barkuan bidaiatu eta
munduari buelta ematea ere nire

ametsen artean dagoela esango
nuke.
Zer moduz dago lan mundua?

Beno, egia esan orain nahiko ondo
dago. Jende askok ez du ikasten
gradu hau eta ez dago arazo handi-
rik lanerako. Beti ere begiratu beha-
rra dago non lan egin nahi duzun eta
kontaktuak dituztenek beti errazago
dute. Oso garrantzitsua dena, inge-
les maila altua edukitzea da. Lane-
rako gogoa eta ingeles maila altua
izanez gero, ondo dagoela esango
nuke.
Non lan egitea gustatuko litzaizu-

ke?

Egia esan denetarik probatu nahi
dut. Merkantzien munduak asko
erakartzen nau, baina arrantza
mundua ere probatzea gustuko li-
tzaidake. Atunero batean esperien-
tzia bizitzea asko gustatuko litzaida-
ke, eta gradua amaitu eta gero hori
da lehenengo probatu nahi dudan

egiteko. Ez da zerbait erraza. Etxetik
kanpora denbora asko pasatzeko
prest egon behar duzu askotan, eta
gogorra izaten da. 
Tolosaldea mailan jende asko ibil-

tzen da?

Egia esan ez dut jende asko topatu.
Ezagutzen dut bat edo beste baina
ez da normalena. Gehien aurkitzen
den jendea, kostaldeko jendea iza-
ten da. Guraso edo familian tradi-
zioa duten, edo lehenagotik ibiliak
diren familia artekoen semeak dira
baita ere, baina normalean itsasoa-
rekin lotura izan duten pertsonak
dira.

gauza. Hilabete asko izaten dira
etxetik kanpo, baina asko erakar-
tzen nauen kontua. Mundu pribatua
ere hor dago, eta ikusi dut nola mu-
gitzen den. Besteak ikusi eta proba-
tu ostean, erabakiko dut etorkizune-
an norantz begiratu.
Barku batean, nabigatzeaz gain,

bizikidetza ere oso garrantzitsua

izango da ez?

Askotan nabigatzea baino garrantzi-
tsuagoa da elkarren artean dagoen
bizikidetza, itsasontziko partaideen
artean. Saltillon batez ere, 15 per-
tsona goaz eta ez da izugarrizko bar-
kua, beraz bizikidetza oso garrantzi-

tsua da. Egia da oso giro ona eduki-
tzen dugula. Azken finean denok
giro berdinekoak gara. Txukuntasu-
na denen artean eramatea oso ga-
rrantzitsua da, bestela puntu horre-
tatik hasten dira liskarrak eta giro
txarra egonez gero, nabigazioa ere
txarra izaten da. Gainera ez da lurre-
an egotea bezala, nahi edo ez beste-
arekin egon behar duzu itsasontzi
berean.
Jendeari gomendatuko zenioke

itsasoaren mundua?

Bai mundu polita da. Nik uste dut
hala ere, gustatu behar zaizun mun-
du bat izan behar duela bertan lan



Ikasleek piperrak bildu, garbitu eta potoratu egin zituzten atzo; guztia 789 taldekoen azalpenak gertutik jarraituta. M. U.

Piperraren zikloa gertutik jarraitzen 
MAIER UGARTEMENDIA IBARRA

Piperra da Ibarrako ikurra, eta
bertakoentzako hain berezia
den produktua denez, 789 tal-

deak eta Ibarrako Uzturpe ikastolak
duela bi urtetik piperraren prozesu
osoarekin lanketa berezia egiten
dute. Atzokoa izan zen prozesuari
amaiera emateko eguna. Hain zu-
zen ere, piperrak bildu, garbitu eta
ozpinetan potoratu zituzten DBH 4.
mailako ikasleek. Gainera, gero nor-
berak osatutako potoa etxera era-
mateko aukera izan zen. Beti ere
789 taldeko kideen azalpenak ger-
tutik jarraituta. Zalantzarik gabe ge-
lan geldirik egonda baino gusturago
ibili ziren baratzean lanean.

Ander Lizaso 789 taldeko kideak
azaldu zuenez, «4.000 landare» lan-
datu zituzten maiatzean, eta iazkoa-
rekin alderatuz «uda oso ona» izan
denez, produkzioa espero bezala-
koa izan dela azaldu zuen. Urriaren
amaiera gertu dago, eta Lizasok ai-
patu bezala «hotzak hasi dira». Ho-
rregatik, landareak «bere onena»
eman duenez, piperraren prozesua-
ri amaiera eman diote.

789 talde ibartarraren helburua
piperra «jendarteratzea eta herrira-
tzea» da. Helburu horren barruan
kokatzen da hain zuzen ere, Ibarra-
ko Uzturpe ikastolarekin abiatutako
Piperraren zikloa proiektua. Duela
bi ikasturte hasi zuten proiektua,
eta «oso harrera ona» izan zuenez
beraiek ere «oso gustura» daudela
azaldu zuen Lizasok.

Horrez gain, herrian ere taldearen
eta dituzten proiektuen inguruan
«gero eta gehiago» galdetzen dietela
dio Lizasok. Udan, esaterako,
«behin ere» piperrik biltzen aritu ga-
beko pertsonak «boluntario» bezala

piperrak biltzen aritu ziren, piperra-
ren mundua gehiago ezagutzeko.

Gazteek ere gaiarekiko azalduta-
ko interesarekin «harrituta» geratu
dira, etengabe galderak egiten bai-
tizkiete.

Ikasleak «oso pozik»

Iker Gibelalde Uzturpe ikastolako
zuzendaria da, eta 789 taldearen
eskutik proiektu honetan parte har-
tzeko aukera eskaini zietenean za-
lantzarik gabe baiezkoa ematea
erabaki zutela dio. Gainera, berak
azaldutakoaren arabera Piperraren
zikloa proiektuan ez ezik, ikastolako
baratzean ere piperrak eta «bestela-
ko produktuak» ere lantzen dituzte.
Hala ere, piperraren inguruan «lan-
ketatxo berezi bat» egiten dute «gure
herriko landarea delako».

Atzokoa bezalako lanketetara
ikasleak «oso pozik» joaten direla
dio Gibelaldek: «Piperraren inguru-
ko sentsibilizazio bat badugu herri
honetan eta beraientzat oso polita
da». Horregatik, proiektua «urtero»
errepikatzeko asmoa azaldu du.

Alaitz Nogales, Ibon Lopetegi eta
Maialen Mariezkurrena ikasleek
diote ez zutela «oso ondo» ezagu-
tzen Ibarrako piperrak jarraitzen
duen prozesua, eta horregatik
proiektu honetan parte hartzea
«ondo» dagoela uste dute. Proiek-
tuari esker, piperraren inguruan
«gehiago» ikasi dutela diote: «Nola
landu behar den, nola landatu, nola
bildu...».

Behin ikastolan prozesua ezagu-
tuta, Mariezkurrenak etxean ere
«baratze txiki» bat duela eta bertan
piperrak landatzen dituztela dio; be-
raz, esaterako, berak piperraren
prozesua gertutik jarraitzeko asmoa
ere badu, etxean bada ere.

789 taldeak eta Uzturpe ikastolak Ibarrako piperraren
inguruko lanketa egiten dute iaztik; piperraren prozesu

guztia lehen eskutik ezagutuz eta biziz 

Ibarraldea

Herri bazkarirako
txartelak erosteko
azken aukera gaur
izango da

M. UGARTEMENDIA BELAUNTZA

Belauntzan azoka eguna izango
dute igandea, urriaren 25a;
10:00etatik 14:00etara ospatuko
da, elizaren ondoan kokatuta dago-
en plazan.

Udaletik adierazi dutenez, aur-
tengoan azoka antolatzeak «lan pix-
ka bat» eman du, baina bestalde,
«poz handia» sentitu dute, udalare-
kin batera herritarrek ere parte har-

Azoka eguna iritsi da Belauntzara ere
tu dutelako azoka honen antolakun-
tzan. 

Gainera, Belauntzako azoka «ha-
zitzen» ari dela eta hori herriarentzat
«oso ona» dela dio udalak. Beraz, po-
zik egoteko arrazoirik ez dute falta. 

Hogei postutik gora

Azoka egunetan ohikoa den bezala,
denetariko postuak aurkitu ahal
izango dira Belauntzan ere: «Herriko
ganaduzaleen abereak eta tresna
batzuk; herrikoek jartzen dituzten
barazki, fruta eta sukaldaritza pos-
tuak; beste herrietatik etorritako
postuak... Bertan izango dira era
guztietako artisauak». Guztira, ho-
gei postutik gora bilduko dira.

Bestalde aipatu behar da azoka
eguna girotzeko, trikitilariak ibiliko
direla herrian zehar.

Bazkaria herriko tabernan

Azokan zehar erosten edo saltzen
gastatutako indarrak berreskura-
tzeko, herri bazkaria antolatu dute
herriko tabernan azokaren ondore-
nerako. 

14:30ean izango da, hain zuzen
ere, bazkaria. Eta bertara joan nahi
dutenek txartelak eskuragai dituzte
tabernan eta udaletxean, 25 euro-
ren truke. Txartela eskuratzeko az-
ken eguna izango da gaurkoa; be-
raz, interesa duenak gaur mugitu
beharra dauka.Denetarik eskainiko duten hogei postu baino gehiago izango dira azokan. ATARIA



Ezkerretik eskuinera, Asier Gallego, Peter Cubillo, Mikel Alvarez, Igor Sasiain, Jon Sasiain eta Ekaitz Kortajarena pultsulariak

Madrilen lortutako dominekin, eta Batis Kortajarena entrenatzailea alboan dutela. ATARIA

Danok Danena, hirugarren

Podiumera igo dira
Espainiako Kluben 
Arteko Txapelketan  

ERREDAKZIOA AMASA-VILLABONA

Danok Danena Halterofilia taldeak
Madrilen jokatu den Espainiako Klu-
ben Arteko Txapelketan eta Erregea-
ren Trofeoan brontzezko domina lor-
tu du.

Jardunaldi honetan 12 talderik
hoberenek parte hartu zuten. Pul-
tsulari guztiek, hamabost egun le-
henago Zarauzko Gipuzkoako Txa-
pelketan egindako markak hobetu
zituzten, eta horri esker, lortu dute
3. postuan sailkatzea. 1.870,86
puntu eskuratu zituen Amasa-Villa-
bonako taldeak. Aurretik sailkatu zi-
ren Coruña eta Melilla taldeak, hu-
rrenez hurren. Asier Gallego, Peter

Cubillo, Mikel Alvarez, Igor Sasiain,
Jon Sasiain eta Ekaitz Kortajarena
izan dira parte hartu zuten pultsula-
riak, eta Batis Kortajarena izan zu-
ten alboan, entrenatzaile lanetan.

Neskek ere emaitza bikainak lor-
tu zituzten, eta lehen postuan sail-
katu ziren Zarautzen jokatu zen Klu-
ben arteko Gipuzkoako Txapelke-
tan. Eta hauek hilaren 31n, izango
dute euren txanda, Madrilen.

Kirolak

Artola eta Bengoetxea
VI.aren arteko partida
bihar, 20:00etan
jokatuko da, Tolosan

MIKEL IRAOLA 

Kale edo baleko partida gisa defini-
tu dute bi pilotariek, bihar Beotiba-
rren jokatuko dutena. Iñaki Artolak
«konfiantzaz» aurre egingo dio Oi-
natz Bengoetxeari, izan ere alegia-
rrak ondorio «onak»atera ditu Jokin
Altunaren aurkako neurketatik:
«Ahaztu baino gehiago, ondorio
onak atera behar izaten dira, eta ho-
rregatik ez noa konfiantza gutxiago-
rekin. Ez nuen hain partida txarra jo-
katu. Olaetxearen kontrakoa ere
ondo jokatu nuen».

Kale edo baleko partida, biharkoa
Pilotekin gustura geratu dira. Ar-

tolaren esanetan «ez da gehiegizko
pilotarik izan, ez motela, ezta bizia
ere». Leitzarrak aukeratutako pilote-
kin ere gustura geratu da: «ez ziren
oso ezberdinak». Bengoetxeak, be-
rriz, adierazi du akaso bereak «zer-
txobait biziagoak» direla baina guz-
tiak jokatzeko «politak direla».

Elkarren aurka, inoiz ez

Artolak eta Bengoetxeak ez dute
oraindik buruz buru jokatzeko auke-
rarik izan. Binaka, ordea, bitan joka-
tu dute elkarren aurka. Batean 18n
gelditu ziren Artola eta Albisu, eta
bestean irabazi egin zuten, baina
aurkariak 21ean utzita.

Artolak gogoan ditu bi partidak.
«Orduan konprobatu nuen zein ona
den eta zein ondo jokatu behar den

irabazteko. Txapelketako partida
onenetakoak jokatu genituen or-
duan eta hala ere, bat galdu eta bes-
tea gutxigatik irabazi genuen». Dena
den, binakakoan irabazi izanak
«konfiantza puntu bat» ematen diola
aitortu du: «Horrek esan nahi du ba-
naka ere irabazteko aukera dauka-
dala».

Partida irekia izango dela uste
dute Artolak nahiz Bengoetxeak.
Dena den, Alegiako pilotariaren us-
tez faboritoa Bengoetxea da: «Azken
urtetan erakutsi du eta ongi dago.
Normalean ez du hutsik egiten».
Bengoetxeak, berriz, aurkari «gogo-
rra» izango dela dio: «Ez dut Artola
asko ezagutzen, baina ikusi izan dut
eta partida gogorra izango da. Indar
handia du eta atzetik aise jokatzen
du. Asko defendatu beharko dut». Artola eta Bengoetxea pilota aukeraketan, atzo, Beotibarren. M. IRAOLA

Irudia Tolosa

Lanbro artetik, Arkamura

Alpino Uzturre mendi elkarteak iganderako antolatu zuen irteeran 45
mendizale elkartu ziren Araba eta Burgos arteko Arkamu mendilerro-
ra joateko. Goizean laino eta lanbro artean ibili ziren, baina eguerdi
partean zertxobait argitu zen eguna eta paisaia ederrak ikusteko au-
kera izan zuten. Jocanotik abiatuta, Montemayor, Kruzeta eta Repico
gailurrak pasatu zituzten, eta Osma herrian bukatu zuten bost ordu
t,erdi ibili ondoren. Espejon bazkaldu zuten. ATARIA

Tolosaldeko

13:30. Gaurkoan Tolosaldetik
17:30. Gaurkoan Tolosaldetik
21:30. Gaurkoan Tolosaldetik
22:00. Zaindu zaitez. Haur
transexualen errealitatea.
22:30. DownHill Beasain..
23:30. Gaurkoan Tolosaldetik

TOLOSALDEKO ATARIAK ez du bere gain
hartzen egunkarian adierazitako 

esanen eta  iritzien erantzukizunik.

ENERITZ MAIZ 

Herritarren gertukoa izatea eta gure
komunikazio eskaintza osoa denen
eskura jartzea da TOLOSALDEKO ATARIA-
ren asmo nagusienetakoa. Honi
erantzuten dio ATARIA irratia kalera
ateratzeko ekimenak. Urtean zehar,
hainbat irtenaldi egin ditu ATARIA irra-
tiak, inauterietan, zuzeneko kirol
emankizun zenbaitetan eta Bizipo-
za jaian, esate baterako. 

Orain, bihartik hasi eta abendua-
ren 18ra bitartean, herriz  herri ibili-
ko da, Villabona-Aiztondo eta Anoe-
taldeko herrietan hain zuzen ere.
Anoeta herria izango da lehena eta
bertako plazatik aterako dira 107.6
eta 105.0 frekuentzietarako uhi-

nak, 10:00etatik 13:00etara. Es-
kualdeko udalei, elkarteei eta per-
tsonei emango zaie hitza, beren
proiektu, egitasmo, esperientzi eta
bizipenen berri eman dezaten. Ano-
etan hasitako bideari jarraituko dio-
te Aduna, Alkiza, Asteasu, Irura, Her-

nialde, Larraul, Zizurkil eta Amasa-
Villabonak.

Bi mila eta hamalauan zehar, Ale-
gialdea eta Berastegialdeko herriak
bisitatu genituen irratiarekin. Ondo-
rengo asteetan bisitatu behar du-
gun bailaretan irismen arazoak ge-

‘Ataria’ irratia herritarrengana
gerturatzeko kalera aterako da  
Bihar Anoetan hasi, eta
urtarrila bitartean
Villabona-Aiztondo eta
Anoetaldeko bederatzi
herritatik pasako da   

‘Ataria’ irratia bi urte hauetan herri askotatik pasa da, irudian, Berrobi. A. O.

09:00-11:00: Pasahitza es-
kualdeko berriak, kulturaren
txokoa, makrobiotikaren tartea
eta lehiaketa eta sariaren bana-
tzea.  Deitu 10:45etik 10:55era
(943 698038) eta bukatzeko
Antton Telleriaren eskutik egu-
neko abestia.
11:00-12:00. Hamaiketakoa

Ibarraldeko albisteak.
12:00-13:00. Entzuteko jaioak

musika saioa.
16:00-18:00. Zebrabidea.
18:00-20:00. Goizeko saioak 
utzitako onena.

DEIALDIAK
TOLOSA. Beldur Barik eta Hi
haiz, hi! lehiaketan parte har-
tzeko bilera deialdia, Gazteria
eta Berdintasun sailak antola-
tuta, 17:00etan, kultur etxean.  
TOLOSA. Zeinu Hizkuntzan
Egindako Zinemaren VI. Nazio-
arteko Jaialdiaren barruan,
10:00etan eta 12:30ean, In-
makulada ikastetxean, Escolta
eta Mantenimiento psiquiátrico
filmak.
TOLOSA. Heimat: La otra tierra
eskainiko dute Leidorreko zine
forumean, 20:30ean.

GAUR

Eguna argiagoa izango
da, eta goiz partea ez da hain
estalita azalduko, ostarteekin.
Eguerdi-arratsalderako zerua
nahiko garbi geratuko da, eta
arratsalde erditik aurrera egu-
raldi eguzkitsua izango da. Ten-
peratura pare bat gradu igoko
da 16-17 gradutan geratuz.

BIHAR 

Goxatu egingo du egu-
raldia eta haizeak hego-ekialde-
ko ukitutxoa hartuko du. Tenpe-
raturan isla izango du, 20 gradu
harrapatuko baititu. Zeruari be-
giratuz gero aitzakiarik gabea,
eta arratsalde benetan eguzki-
tsua geratuko da. Eguraldi doto-
rea izango dugu.

IKER IBARLUZEA

Zorionak, zure 
urtebetetzean...

Pedro Arrospide (Lizartza)
Gaur 85 urte, eta beste asko opa
dizkizugu etxeko guztien partetik

Zorionak Unai eta Ekain!
Unai eta Ekain. Pasa den hilaren 16an 3 urte bete dituzue, eta muxu 

handi bana zuen familia eta, bereziki, aitona Suniren partetik.

nituen, eta oraintsu arte ez zen en-
tzuten ATARIA irratia bailarako zen-
bait herritan. Egin ditugun inbertsio
eta hobekuntza teknikoei esker lor-
tu dugu eskualde osoari informazio
zerbitzu osoa eskaintzeko modua
egitea. Esan daiteke Txolarre-a itzuli
dela Villabona-Aiztondoko atari guz-
tietara.

TOLOSALDEKO ATARIA, ordea, Tolosal-
deko Hitza, Galtzaundi eta Txolarre
elkartu zirenez geroz, proiektu zaba-
la da. Ataria.info, TOLOSALDEKO ATARIA

prentsa eta ATARIA Irratiak osatzen
duten eskaintza osoa. Irratiaren bi-
sita baliatuz, hau ere erakutsi nahi
diegu herri horietako guztiei. Horre-
tarako, irratiarekin herriko plazara
gerturatzeaz gain, TOLOSALDEKO ATARIA

egunkaria eta astekariaren banake-
ta berezia egingo da irratia heltzen
den herri guztietan, eskuetan izan
dezaten, eta ez direnak proiektuko
kide izatea, Atarikide izatera, anima
daitezen.


